
[Suġġerimenti ta’ malajr għal tfittxija rapida – traskrizzjoni] 

F’dan il-video se nħarsu lejn it-tfittxija rapida, l-aktar mod rapidu u faċli biex inwettqu 
tfittxija fuq il-EUR-Lex. 

Din hija disponibbli fuq nett ta’ kull paġna. 

Biex tuża t-tfittxija rapida, kulma trid tagħmel huwa li tittajpja kelma, sentenza jew 
numru tad-dokument fil-kaxxa tat-tfittxija u tikklikkja fuq il-buttuna Fittex. 

Imbagħad, agħżel id-dokument li qed tfittex mil-lista tar-riżultati. Daqshekk faċli. 

It-tfittxija rapida tħares lejn ħafna oqsma tal-bażi tad-data tal-EUR-Lex. Pereżempju: it-
titoli tad-dokumenti u d-dokumenti tat-testi, in-numri CELEX, is-suġġett u l-awturi. 

Dan jista’ jagħmel il-lista tar-riżultati tiegħek twila, u għandek imnejn li tkun trid tiffiltra r-
riżultati biex ikollok lista iqsar. Tista’ ssir taf aktar dwar kif tagħmel dan fil-video tagħna 
dwar il-lista tar-riżultati. 

It-tfittxija rapida dejjem tfittex fil-lingwa tal-interfaċċa. Għalhekk, jekk qed tinnaviga l-
EUR-Lex bl-Ingliż, ir-riżultati tat-tfittxija tiegħek se jkunu bl-Ingliż. 

Issa, ejja nħarsu lejn ftit suġġerimenti biex tisfrutta bl-aħjar mod it-tfittxija rapida 
tiegħek. 

Jekk tixtieq li l-EUR-Lex ifittex sentenza eżatta jew sekwenza eżatta ta’ kliem jew numri, 
uża l-marki ta’ kwotazzjoni. 

Pereżempju, ejja nfittxu d-dokumenti li jinkludu l-kliem eżatt “Kodiċi tal-Fruntieri ta’ 
Schengen”. Ejja nżidu l-marki ta’ kwotazzjoni u nagħfsu l-buttuna tat-tfittxija. 

Kif tistgħu taraw, il-lista tar-riżultati turi dokumenti li jinkludu s-sekwenza eżatta tal-
kliem li konna qed infittxu. 

Il-wildcards * u ? jistgħu jgħinuk ukoll. 

L-asterisk tissostitwixxi 0 għal kwalunkwe numru ta’ karattri. Għalhekk, jekk nittajpjaw 
il-kelma “trasport” segwita minn asterisk fil-kaxxa tat-tiftix, allura l-għodda tat-tfittxija se 
tfittex id-dokumenti kollha li fihom il-kliem trasport, trasporti, trasportazzjoni, 
ittrasportat, eċċ. 

Is-simbolu tal-mistoqsija jissostitwixxi karattru wieħed biss. Għalhekk, jekk nittajpjaw 
“Regolament dwar is-Sajd 201” segwit minn simbolu tal-mistoqsija, allura s-sistema se 
tfittex id-dokumenti kollha b’dati bejn l-2010 u l-2019 li fihom il-kliem “sajd” u 
“regolament”. 

Biex tara dawn is-suġġerimenti, ikklikkja “Pariri għat-tfittxija” jew il-kaxxa tat-tfittxija 
rapida. 



Dak kollox għat-tfittxija rapida. 

 


